
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrī nṛsiṃha dvātriṃśat bījamālā
stōtram Á Á

udgītāḍhyaṃ mahābhīmaṃ
trinētrañcōgra vigraham Á

ujjvalaṃ taṃ śriyājuṣṭaṃ
śrīṃ kṣrauṃ hrīṃ nṛhariṃ bhajē Á Á 1 Á Á

granthānta vēdyaṃ dēvēśaṃ
gaganāśraya vigraham Á

garjanātrasta viśvāṇḍaṃ
śrīṃ kṣrauṃ hrīṃ nṛhariṃ bhajē Á Á 2 Á Á

vīthihōtrēkṣaṇaṃ vīraṃ
vipakṣakṣayadīkṣitam Á

viśvaṃbaraṃ virūpākṣaṃ
śrīṃ kṣrauṃ hrīṃ nṛhariṃ bhajē Á Á 3 Á Á

raṅganāthaṃ dayānāthaṃ
dīnabandhuṃ jagadgurum Á

raṇakōlāhalaṃ dhīraṃ
śrīṃ kṣrauṃ hrīṃ nṛhariṃ bhajē Á Á 4 Á Á

mantrarājāsanārūḍhaṃ
mārtāṇḍōjjvala tējasam Á

maṇiratna kirīṭāḍhyaṃ
śrīṃ kṣrauṃ hrīṃ nṛhariṃ bhajē Á Á 5 Á Á

hāhāhūhvādi gandharvaiḥ
stūyamāna padāṃbujam Á

ugrarūpadharaṃ dēvaṃ
śrīṃ kṣrauṃ hrīṃ nṛhariṃ bhajē Á Á 6 Á Á

vidhi vēda pradaṃ vīraṃ
vighnanāśaṃ ramāpatim Á

vajrakhaḍgadharaṃ dhīraṃ
śrīṃ kṣrauṃ hrīṃ nṛhariṃ bhajē Á Á 7 Á Á

viṣṇu śabdha dalastambhaṃ
duṣṭarākṣasa nāśanam Á

durnirīkṣaṃ durādharṣaṃ
śrīṃ kṣrauṃ hrīṃ nṛhariṃ bhajē Á Á 8 Á Á

jvalatpāvakasaṅkāśaṃ
jvālāmālā mukhāṃbujam Á

dāridrya nāśanaṃ śrī taṃ
śrīṃ kṣrauṃ hrīṃ nṛhariṃ bhajē Á Á 9 Á Á

laṃ bījaṃ dēvatānāthaṃ
dīrghavṛtta mahābhujam Á

lakṣmyāliṅgita vakṣaskaṃ
śrīṃ kṣrauṃ hrīṃ nṛhariṃ bhajē Á Á 10 Á Á

tantrībhūja jagatkṛtsnaṃ
dharmavaikuṇṭha nāyakam Á

mantrajāpaka sānnidhyaṃ
śrīṃ kṣrauṃ hrīṃ nṛhariṃ bhajē Á Á 11 Á Á

sarvāṇḍa kōśa mālāḍhyaṃ
sarvāṇḍāntara vāsinam Á

aṣṭāsyakaṇṭha bhēraṇḍaṃ
śrīṃ kṣrauṃ hrīṃ nṛhariṃ bhajē Á Á 12 Á Á

tōmarāṅkuśa vajrāṇāṃ
sama daṃṣṭrairmukhaiḥsthitam Á

śatrukṣayakaraṃ vyāghraṃ
śrīṃ kṣrauṃ hrīṃ nṛhariṃ bhajē Á Á 13 Á Á

munimānasa sañcāraṃ
bhukti mukti phalapradam Á

hayāsyaṃ jñānadātāraṃ
śrīṃ kṣrauṃ hrīṃ nṛhariṃ bhajē Á Á 14 Á Á

kaṃ śabda kaṅkaṇōpētaṃ
kamalāyata lōcanam Á

sarvaiśvaryapradaṃ krōḍaṃ
śrīṃ kṣrauṃ hrīṃ nṛhariṃ bhajē Á Á 15 Á Á

nṛlōka rakṣaṇaparaṃ
bhūtōccāṭana tatparam Á

āñjanēyamukhaṃ vīraṃ
śrīṃ kṣrauṃ hrīṃ nṛhariṃ bhajē Á Á 16 Á Á

sitavarṇaṃ dīrghanāsaṃ
nāgābharaṇa bhūṣitam Á

garuḍāsyaṃ mahādhīraṃ
śrīṃ kṣrauṃ hrīṃ nṛhariṃ bhajē Á Á 17 Á Á

mhaṃ mhaṃ mhaṃ śabdasahitaṃ
mānavārādhanōtsukam Á

bhallūka vaktraṃ bhītighnaṃ
śrīṃ kṣrauṃ hrīṃ nṛhariṃ bhajē Á Á 18 Á Á

bhīmākṣa nāsikōpētaṃ
vēdagrahaṇa tatparam Á

dharaṇīdhṛta mutsaṅgaṃ
śrīṃ kṣrauṃ hrīṃ nṛhariṃ bhajē Á Á 19 Á Á

ṣaḍvaktra pūjitāṅghryabjaṃ
dhṛṣṭakōddhṛta maṇḍalam Á

kōmalāṅgaṃ mahāsatvaṃ
śrīṃ kṣrauṃ hrīṃ nṛhariṃ bhajē Á Á 20 Á Á

ṇaṃkāra kiṅkiṇī jālaṃ
jñānamūrtiṃ dharāpatim Á

varāhāṅgaṃ mudārāṅgaṃ
śrīṃ kṣrauṃ hrīṃ nṛhariṃ bhajē Á Á 21 Á Á

bhayaghnaṃ sarvabhūtānāṃ
prahlādābhīṣṭa dāyinam Á

nṛsiṃhastambha saṃbōdhyaṃ
śrīṃ kṣrauṃ hrīṃ nṛhariṃ bhajē Á Á 22 Á Á

dravya yācñāparaṃ vipraṃ
balimānamuṣaṃ harim Á

vāmanaṃ rūpamāsthāya
śrīṃ kṣrauṃ hrīṃ nṛhariṃ bhajē Á Á 23 Á Á

mṛtyurūpaṃ kṣatriyāṇāṃ
mugdhasnigdhamukhāṃbujam Á

jāmadagnyaṃ paraṃ dēvaṃ
śrīṃ kṣrauṃ hrīṃ nṛhariṃ bhajē Á Á 24 Á Á

dyuṃ śabdayukta kōdaṇḍaṃ
duṣṭarāvaṇa mardanam Á

rāmaṃ kamalapatrākṣaṃ
śrīṃ kṣrauṃ hrīṃ nṛhariṃ bhajē Á Á 25 Á Á

mṛdaṅgagītapraṇava -
śravaṇāsaktamānasam Á

balarāmaṃ haladharaṃ
śrīṃ kṣrauṃ hrīṃ nṛhariṃ bhajē Á Á 26 Á Á

dyuṃ dyuṃ dyuṃ dyuṃ vēṇu nādaṃ
brahmarudrādi sēvitam Á

yaśōdā tanayaṃ kṛṣṇaṃ
śrīṃ kṣrauṃ hrīṃ nṛhariṃ bhajē Á Á 27 Á Á

nalinākṣaṃ agnirūpaṃ
mlēcchanāśana tatparam Á

jvālāmālāpūritāṅgaṃ
śrīṃ kṣrauṃ hrīṃ nṛhariṃ bhajē Á Á 28 Á Á

mānāyakaṃ mahāsatvaṃ
mamābhīṣṭa pradāyakam Á

madrakṣaṇaparaṃ śāntaṃ
śrīṃ kṣrauṃ hrīṃ nṛhariṃ bhajē Á Á 29 Á Á

mṛtyuṭaṅkāra saṃyuktaṃ
śārṅgadhanvāna mīśvaram Á

sadvastrābharaṇōpētaṃ
śrīṃ kṣrauṃ hrīṃ nṛhariṃ bhajē Á Á 30 Á Á

yannāmasmaraṇātsarva
bhūtavētāla rākṣasāḥ Á

śatravaḥ pralayaṃ yānti
śrīṃ kṣrauṃ hrīṃ nṛhariṃ bhajē Á Á 31 Á Á

haṃ bījanādaṃ sarvēśaṃ
śaraṇaṃ varayāmyaham Á

upāyabhūtaṃ lakṣmīśaṃ
śrīṃ kṣrauṃ hrīṃ nṛhariṃ bhajē Á Á 32 Á Á

phalaśrutiḥ

bharadvājakṛtaṃ stōtraṃ
mantrajārṇava saṃbhavam Á

sakṛtpaṭhanamātrēṇa
sarvaduḥkhavināśanam Á Á 1 Á Á

rājavaśyaṃ jagadvaśyaṃ
sarvavaśyaṃ bhavēddhruvam Á

bhūtaprēta piśācādi
vyādhi durbhikṣataskarāḥ Á Á 2 Á Á

dūrādēva praṇaśyanti
satyaṃ satyaṃ na saṃśayaḥ Á

vidyārthī labhatē vidyāṃ
dhanārthī labhatē dhanam Á Á 3 Á Á

sarvārthī sarvamāpnōti
mōkṣārthī mōkṣamāpnuyāt Á

yaṃ yaṃ kāmayatē cittaṃ
taṃ taṃ prāpnōti niścayam Á Á 4 Á Á
Á Á śrī nṛsiṃha dvātriṃśat bījamālā stōtraṃ samāptam Á Á

